Como o seu titulo indica, E/
viaje a la felicidad de Eduardo Punset
acércanos as principais teorias cientifi-
cas sobre a felicidade. E esta unha obra
froito dunha investigacion que parte de
encontros € conversas cos maiores
especialistas cientificos sobre o tema.

O autor naceu en Barcelona no
1936. E licenciado en Dereito pola
Universidade de Madrid e realizou un
master en Ciencias Econdmicas pola
Universidade de Londres. A stia carrei-
ra politica vinculase ao seu destacado
papel na apertura de Espafla ao exte-
rior, como Ministro de Relacions para
as Comunidades Europeas. Como
Conseller de Finances da Generalitat
de Catalufia participou na implantacion
do estado das autonomias, € como
Presidente da  delegacion  do
Parlamento Europeo para Polonia,
tutelou parte do proceso de transforma-
cion econdmica dos paises do leste tras
a caida do Muro. Exerceu tamén como
redactor econdmico da BBC e como
Director Econdémico da edicion para
América Latina do semanario The
Economist, e economista do Fondo
Monetario Internacional na area do
Caribe. Especialista en temas de

impacto das novas tecnoloxias, inter-
viu, asi mesmo, en diferentes proxectos
e con diversas institucions, como por
exemplo, no Plan Estratéxico para a
Sociedade da Informacién en Cataluiia,
do que foi coordinador. Actualmente é
profesor de Ciencia, Tecnoloxia e
Sociedade na Facultade de Economia
do Instituto Quimico de Sarria
(Universidade Ramoén Llull) e dirixe e
presenta en Television Espafola o pro-
grama de divulgacion cientifica Redes.
O libro ¢ unha interesante
aproximacion a felicidade e aos seus
condicionantes: as emocions, o estrés,
os fluxos hormonais, o envellecemen-
to, os factores sociais, econdémicos,
culturais e relixiosos, etc. Un discurso
que nos desvela os mais recentes des-
cubrimentos cientificos en torno a este
tema, e que no seu capitulo final nos
propon a formula da felicidade.
Segundo o autor, a felicidade
preoctipanos hoxe porque a nosa espe-
ranza da vida duplicouse en pouco mais
dun século. Cunha esperanza de vida
de trinta anos, a humanidade non se
formulaba ser feliz mais que nunha
vida espiritual futura, despois da morte.
Pero actualmente, a poboacion conta

con corenta anos redundantes que lle
garanten un futuro e lle poden permitir
ser feliz “aqui e agora”. Esta tarefa
require reequilibrar o investimento dos
recursos limitados, dedicados & perpe-
tuacion da especie € ao puro mante-
mento do organismo. Ata a0 momento
a maioria destes recursos destinabanse
4 reproducion, xa que a existencia do
organismo era case efémera. Non obs-
tante, hoxe temos que investir mais en
mantemento, dando mais posibilidades
a alcanzar a felicidade.

Pero, ;cales son os factores
que inflien na nosa posibilidade de
ser felices? Punset divideos en tres
categorias: os netamente redutores, a
carga herdada e o resto de factores.
Antes de analizar cada apartado debe-
mos ter en conta que a felicidade ¢é
pasaxeira ¢ momentanea, polo que
non debemos esperar un estado per-
manente. Dentro do primeiro grupo de
condicionantes, os factores que redu-
cen as nosas posibilidades de felicida-
de, encontranse en:

* O feito de que primordial-
mente, a felicidade € a ausencia de
medo, e, por extension, de dor.

* A necesidade de (filtrar
escrupulosamente todas as instrucions
con base na memoria grupal. En pri-
meiro lugar, ¢ necesario recofiecer que
todos os réptiles e mamiferos compar-
timos a resistencia ao cambio e & novi-
dade, ainda que este instinto se conta-
rreste coa curiosidade, sen a que non
sobreviriamos. Ademais, o avance

supon a miudo a ruptura de esquemas
conceptuais moi asentados.

* Que non ¢ necesario coordi-
nar o que se coordina de seu, coma os
procesos automatizados, cun alto grao
de eficacia. Os procesos non automati-
zados consomen mais recursos e estan
menos perfeccionados.

* O desaprender da maior
parte das cousas que nos ensinaron, xa
que ¢ moito mais importante que
aprender.

Na obra formulase que asi
como todos nacemos cunha estatura
predeterminada, tamén o facemos cun
punto limite de inflexiéon no nivel de
felicidade. A porcentaxe na que a
xenética se impon neste caso, estimase
nun cincuenta por cento. Asi, os facto-
res que configuran a carga herdada na
busca da felicidade, son os seguintes:

e Todos somos mutantes,
ainda que alglins mais que outros.
Cada embrion xera de media entre tres
e catro mutacions exclusivas no seu
xenoma que van en detrimento da sta
satde. O autor enlaza este tema co da
beleza, formulando a teoria de que os
seres portadores dun equilibrio basico
e conxénito posuen unha posibilidade
maior de ser portadores, non so6 da feli-
cidade, senon tamén da beleza.

* O desgaste dos materiais ¢
inevitable. As medidas dirixidas a com-
pensalo esixe unha diferenciacion indi-
vidual nas capacidades rexenerativas.

* Unha variedade non progra-
mada do desgaste de materiais ¢ o

envellecemento. Na medida en que
ningin xen nin mecanismo xenético
ten nalgin momento a funcidn de inte-
rromper oS procesos vitais, o home
non esta programado para morrer.

* O exercicio obxecto do
poder politico é unha carga herdada,
dado que os cambios culturais son
extremadamente lentos. Como socie-
dade complexa, a nosa, ¢ unha socie-
dade vulnerable. A degradacion das
liberdades politicas carrexa un cata-
clismo nos niveis de felicidade indivi-
dual, mentres que aumenta o seu nivel
en funcion dun maior grao de partici-
pacion dos cidaddns nas tarefas politi-
cas. Isto contrasta coa xeneralidade de
que cando facemos uso dun ben publi-
co, non asumimos o custo real das
nosas accions.

* Aos humanos bastalles ima-
xinar unha situaciéon na que o van
pasar mal para desencadear as suas
emocions basicas e a sua secuela de
fluxos hormonais, o que non sucede
noutras especies animais, nas que oS
estados de alerta duran o xusto para se
salvar dun perigo real e inminente.

Respecto aos outros factores
significativos da felicidade, recollense
na obra:

* A emocion € un factor deter-
minante para calquera proxecto. Se
non existe, nada do que se faga tera
valor. Ademais, todos os procesos se
inician € culminan coa emocion, antes
e despois dun proceso racional. Ante
os razoamentos loxicos, as decisions

importantes tomanse en funcion das
emocions. Todos os proxectos que se
cinxen ao cumprimento estrito dos
intereses materiais e persoais a curto
prazo, carecendo dun elemento trans-
cendental, estan condenados ao fraca-
so invariable.

* Compre dedicar mais recur-
sos a0 mantemento € menos ao inves-
timento.

* S6 vemos e imaxinamos o
que estamos acostumados a ver. Neste
aspecto inflie a obcecacion debido ao
dogmatismo ideoldxico, pero tamén o
feito de que o noso sistema de percep-
cion visual unicamente se activa co
que se esta afeito a ver. Asi, a meiran-
de parte das persoas non ven os deta-
lles, s6 se centran no conxunto. Para
acadar a felicidade ¢ imprescindible
chegar a visualizar os detalles, as par-
tes e transcender as aparencias. Na
busca e na expectativa radica dita feli-
cidade, o que supdn cambiar o ensi-
mesmamento polo espirito multidisci-
plinar e a capacidade metaforica. A
parte, os humanos somos os Unicos
animais con emocions mesturadas, por
exemplo, somos capaces de amar e
odiar & vez.

* O pracer, o benestar e a feli-
cidade radican no proceso de busca e
non tanto na consecucion do ben dese-
xado. Tal e coma o expresa Punset: “A
felicidade estd agochada na sala de
espera da felicidade” (p. 32). Cando
tentamos acadar ou esperamos algo
que desexamos, encéndense os circui-

tos da busca situados no hipotalamo do
cerebro, que alerta os resortes de pra-
cer ¢ felicidade, e que se apagan ao
conseguir o esperado.

* Os chamados factores exter-
nos ou grandes mitos, coma o traballo,
a saude, a familia, os cartos, a educa-
cion e o grupo étnico, tefien un impac-
to modesto nos niveis de felicidade, a
excepcion das relacions interpersoais.

En relacion a este Gltimo apar-
tado, o aumento dos niveis de infelici-
dade no mundo de hoxe explicarianse,
en parte, polo investimento excesivo en
bens materiais, en detrimento de valo-
res de mantemento mais intanxibles.
Un dos factores determinantes son 0s
compromisos que sexamos quen de
adquirir cos demais. Polo tanto, a feli-
cidade depende en grande medida das
actitudes e valores vinculados ao man-
temento da especie en condicions sos-
tibles. Por outro lado, os factores mais
destrutivos e menos controlados xermi-
nan dentro da propia persoa, como a
tristeza maligna ou depresion. Neste
campo ten unha contribuciéon negativa
a permanente “‘elucubracion” do noso
cerebro para poder concretar o que
sucede no exterior da persoa, por mor
das suas limitacions. O cerebro crea
modelos abstractos e case perfectos,
que contrastan coa trivialidade da vida
cotia, dando lugar a un estado de insa-
tisfaccion constante que estaria na base
da depresion xeneralizada.

Unha das principais reclama-
cions que o autor lle fai ao sistema

educativo € o seu caracter competitivo,
que non se detén a fomentar unha
sociedade cooperativa ¢ mais segura.
O modelo competitivo non require
empatia coas emocions e necesidades
dos outros, e réxese por unha escala de
resultados e non de valores. Por outro
lado, mentres que no mundo adulto, un
dos grandes atrancos para ser feliz ¢ a
mania de compararse cos outros, o
modelo educativo imperante consiste
en pechar nun espazo reducido un
grupo de nenos da mesma idade para
que desenvolvan as mesmas aptitudes
en condicions competitivas extremas,
mentres aprenden a se comparar cons-
tantemente. A comparacion ¢ unha
fonte de frustracions e inseguridades.

Mencién a parte merecen as
artes plasticas e a musica que produ-
cen un sentimento de benestar. A musi-
ca, ao actuar sobre o sistema nervioso
central, aumenta os niveis de endorfi-
nas. As respostas pracenteiras ante as
artes estan correlacionadas coa activi-
dade das rexions do cerebro implica-
das nos mecanismos de recompensa e
emocion. Na consecucion de pracer, os
efectos son equiparables aos obtidos
polo sexo e as drogas, xa que inciden
na mesma area cerebral, s6 que sen
posibilidade dun control factible des-
tas ultimas e cuns efectos secundarios
de sobra cofiecidos.

Ademais de iluminar o noso
camifio cara a felicidade, e talvez por
1S0, 0 libro estea na sua sexta edicion, e
por levarnos a reflexionar sobre a nosa

Revista Galega do Ensino — Ano 14 — Nim. 48 — Marzo 2006



implicacion na propia felicidade.
Porque ainda tendemos a crer que tanto
a fonte da felicidade como a da desgra-
za depende s6 doutros. A obra analiza a
importancia dos diferentes estamentos
que forman parte da nosa vida diaria
como as decisions politicas, o poder e o
seu abuso por parte dos gobernos, o
sistema educativo... No que toca a este
ultimo, € obvio que unha das principais
tarefas dun sistema educativo eficaz ¢
conseguir un desenvolvemento integral
das persoas que por el pasan, e isto
engloba tamén a felicidade destes indi-
viduos. Non se trata tanto de “facelos
felices” como de conseguir que razoen,
comprendan, asimilen e cheguen a uti-
lizar no seu favor todos os factores
anteriormente expostos, que infltien na
sua posibilidade de ser felices.
Ningunha sociedade podera darlle via &
loxica cooperativa ¢ ao desenvolve-
mento individual, se o seu sistema edu-
cativo non ensina a pensalo.

E esta unha obra de lectura
doada, ainda que densa en contido e
que racha moitos dos prexuizos actuais
sobre a influencia case exclusiva de
factores externos na nosa felicidade.
Ao longo das suas paxinas aprende-
mos que existe unha serie de factores
herdados e factores redutores que difi-
cultan a nosa “viaxe a felicidade”. Non
obstante, cofiecendo como se desenca-
dean e evolucionan, en certa medida
poderemos contrarrestalos a partir dos
factores significativos. Temos que ter
en conta que a felicidade depende en
grande medida do afan que cada un
pofia na tarefa. Ademais, formulase a
necesidade de restablecer escalas de
valores claras e relacions de coopera-
cion social e solidariedade, que nos
permitiran vivir nun medio mais favo-
rable ao logro da tan ansiada felicida-
de ;Como podemos obviar os educa-
dores unha tarefa tan importante para o
futuro dos nosos alumnos?

Silvana Longueira Matos
Universidade de Santiago de Compostela

